
   

 

ᑐᓴᕋᑦᓴᖅ 
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 

ᐊᓕᐊᓇᕐᑐᐸᐅᔮᓗᓐᓂᒃ ᓄᓇᕕᒻᒥᐅᑦ ᐅᕕᒃᑲᖏᑦ ᓱᖃᑦᓯᒍᑎᑦᓴᓖᑦ! 

ᑰᒃᔪᐊᖅ (ᑯᐯᒃ), ᑐᕙᐃᔭᕉᑦ 12, 2024— ᐅᐱᕐᖔᖅ ᐃᓱᒪ ᐊᑐᐃᓐᓇᐅᑎᑦᓯᔪᖅ ᐊᓕᐊᓇᕐᑐᕋᑕᕐᓂᒃ 

ᓱᖃᑦᓯᑎᑦᓯᒍᑎᓂᒃ ᐊᑦᔨᒌᖕᖏᑐᓂᒃ, ᓄᓇᕕᒻᒥᐅᓄᑦ ᐅᕕᒃᑲᓄᑦ ᐊᑦᔨᒌᖕᖏᑐᓂᒃ ᐃᓕᑦᓯᒍᓐᓇᕕᖃᕐᑎᓱᒋᑦ. 

ᐱᓇᓱᐊᖃᑎᖃᕐᓱᑎᒃ ᐊᑐᐊᕐᓯᒋᐅᕐᓴᑎᑦᓯᔨᓂᒃ United for Literacy, Starseeker, CNCB, Aleo VR ᐊᒻᒪᓗ 

Folie Technique, IMPACT ᓇᒻᒥᓂᖅ ᓴᐳᒻᒥᒍᓐᓇᓂᖅ, ᐋᕐᓰᖅ, CIRQINIQ ᓯᕿᓂᖅ ᐊᒻᒪᓗ ᐅᑭᐅᕐᑕᑐᒥᐅᓕᒫᑦ 

All Arctic: ᐊᑐᐊᕐᓯᒋᐅᕐᓴᓂᖅ, ᓱᑯᐃᔦᓂᖅ ᐊᒻᒪᓗ ᑕᑯᓐᓇᓱᒍ ᐊᑑᑎᓪᒪᕆᑦᑑᔮᕐᑐᓂᒃ ᐱᓇᓱᐊᕐᑎᓯᒍᑎᖃᕐᓱᑎᒃ 

30 ᐅᖓᑖᓄᑦ ᓱᖃᑦᓯᑎᑦᓯᒍᑎᖃᕐᑐᑦ ᓄᓇᕕᒻᒥᐅᑦ ᐅᕕᒃᑲᖏᓐᓄᑦ ᐅᐱᕐᖔᖅ. 

ᑖᒃᑯᐊ ᐃᓱᒪᒃᑯᑦ ᐱᓇᓱᐊᕐᑕᖏᓐᓄᑦ ᐃᓚᒋᔭᐅᓪᓚᕆᑦᑐᑦ ᓄᓇᕕᓕᒫᒥ ᐊᑕᐅᓯᑦᑯᑦ ᐱᓇᓱᐊᕐᑎᓯᓂᕐᒥᒃ, 

ᐃᓕᓐᓂᐊᓂᕐᒥᒍᑦ ᐊᔪᐃᓐᓇᓂᕐᒥᒃ ᐅᕕᒃᑲᓂᓪᓗ ᐱᒋᐅᓚᕿᑎᑦᓯᒍᑎᐅᒍᓐᓇᑐᓂᒃ ᐱᓇᓱᐊᕐᓂᒥᒃ. ᑐᕌᒐᖃᕐᓱᑎᒃ 

ᖃᐅᔨᒍᒪᓂᕐᑖᑎᑦᓯᓂᕐᒥᒃ ᐃᓕᑦᓯᓂᕐᒥᓗ ᐅᐱᕐᖔᒥ ᕿᑲᕐᓇᓯᐅᕐᓂᖏᓐᓂ, ᑖᒃᑯᐊ ᓱᖃᑦᓯᑎᑦᓯᒍᑏᑦ ᐊᑭᖃᖕᖏᑐᑦ 

ᐊᑑᑎᔭᐅᑦᓱᑎᓪᓗ ᓄᓇᓕᓐᓂ 14-ᓂ. ᖃᐅᔨᒪᒐᓱᐊᕈᓐᓇᑐᓯ Facebook ᖃᓄᐃᓘᕐᒪᖔᑕ ᖃᐅᔨᒪᓂᐊᕋᑦᓯ! 

" ᖃᐅᔨᒪᓕᕐᑐᒍᑦ ᐊᑯᓂ ᕿᑲᕐᓇᓯᐅᓕᕋᒥᒃ, ᐃᓕᑦᓯᐸᓪᓕᐊᓂᖓ ᑲᑕᑦᔫᒥᓲᖑᒋᐊᖓᓂᒃ, ᐃᓕᓐᓂᐊᕕᒻᒧᑦ 

ᐅᑎᕆᐊᖃᓕᕐᒪᑕ ᐃᑉᐱᓇᓪᓗᕆᓲᖅ. ᐃᓱᒪᒃᑯᑦ ᐅᐱᕐᖔᒥ ᐱᓇᓱᐊᕐᑎᓯᒍᑎᖏᑦ ᐊᑐᐃᓐᓇᕈᕐᑎᕈᑎᑦᓯᐊᑦ ᐅᕕᒃᑲᓄᑦ 

ᑐᑭᓯᒪᓂᕐᑖᕆᐊᓪᓚᒍᑎᐅᓗᑎᓪᓗ ᐊᓕᐊᓇᕐᑐᓂᒃ ᐊᑐᕐᓱᑎᒃ, ᐃᓕᓐᓂᐊᓇᐅᑉ ᐊᕐᕌᒍᖓᑕ ᓯᓚᑖᒍᑦ ᐃᓕᑦᓯᒍᒪᓂᕐᒥᒃ 

ᐅᕕᒃᑲᓄᑦ ᑲᔪᓯᒍᑎᑦᓯᐊᖅ. ᐅᐱᕐᖔᓯᐅᑦᓯᐊᖁᔭᕗᑦ ᐊᓕᐊᓇᕐᑐᒥᒃ, ᐊᓕᐊᓇᕐᑐᓂᒃ ᐃᓕᑦᓯᒍᓐᓇᕕᖃᕐᓗᑎᒃ! 

—ᓕᑎᐊ ᒍᐊᑦ, ᑐᑭᒧᐊᑦᑎᓯᔨ, ᐱᓇᓱᒐᑦᓴᓕᕆᓂᕐᒥᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

ᐃᓱᒪ 

ᐃᓱᒪ ᐱᓇᓱᐊᕐᑎᓯᒍᑎᐅᓲᖅ ᑮᓇᐅᔭᖃᕐᑎᑕᐅᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᓄᓇᕕᒻᒦᑐᓂᒃ ᑎᒥᐅᔪᓂᒃ 

ᐱᓇᓱᐊᖃᑎᖃᕐᓱᑎᒃ ᐃᓕᓐᓂᐊᓂᕐᒥᒃ ᐊᔪᐃᓐᓇᓂᕐᒧᑦ ᐃᓕᓐᓂᐊᓂᒃᑯᓗ ᐱᒋᐅᕐᑎᓯᓂᕐᒧᑦ ᓄᓇᕕᒻᒥᐅᓕᒫᓄᑦ 

ᐊᑐᐃᓐᓇᐅᓱᓂ. ᑖᒃᑯᐊ ᐱᓇᓱᐊᕐᑕᐅᑎᓲᖏᑦ ᑐᕌᖓᔪᑦ ᐱᔭᕇᕈᓯᕐᑕᐅᓲᓂᒃ ᐊᒥᓱᖕᖏᑎᑦᓯᒋᐊᕐᓂᒥᒃ 

ᐱᒍᓐᓇᐅᑎᑖᕐᑎᓯᓂᕐᒥᓗ ᓄᓇᕕᒻᒥᐅᓂᒃ. ᐃᓱᒪ ᑮᓇᐅᔭᖃᕐᑎᓯᓲᖑᒻᒥᔪᖅ ᓴᐳᒻᒥᒍᑎᓂᒃ ᐱᓇᓱᐊᕐᑎᓯᒍᑎᓂᒃ 

ᐃᓕᓐᓂᐊᑎᓂᒃ ᓄᕐᙯᓇᕐᑎᓯᑦᑌᓕᓂᕐᒥᒃ, ᐱᔭᕇᕈᓯᕐᓂᒥᒃ ᐳᕐᑐᓂᕐᓴᒥ ᐊᒻᒪᓗ ᐳᕐᑐᓂᕐᓴᒋᐊᓪᓚᒧᑦ 

ᐃᓕᓐᓂᐊᕆᐊᕐᓂᒥᒃ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐊᓂᕐᑎᕆᔪᓕᒫᓂᒃ ᐱᒍᑦᔨᐅᔪᑦᓱᓂ ᐱᓇᓱᐊᕐᕕᐅᕗᖅ ᓴᕐᕿᑎᑕᐅᓯᒪᔪᖅ  

1978-ᖑᑎᓪᓗᒍ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓄᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

ᑲᑎᖕᖓᔨᖃᕐᑐᖅ 17-ᓂᒃ ᓄᓇᕕᒻᒥ ᓄᓇᓕᓐᓂᒃ 14-ᓂᒃ, ᓂᕈᐊᕐᑕᐅᓯᒪᔪᖅ ᐊᖓᔪᕐᖄᖓ ᐊᖓᔪᕐᖄᓗ ᑐᖓᓕᖓ 

ᐃᓚᖃᕐᒥᓱᑎᒃ ᓇᔅᑳᐱᒃᑯᑦ ᓯᕗᓕᕐᑎᖓᓂᒃ ᑳᒍᐊᒍᐊᑦᓯᑲᒫᒃᒥᐅᒥᒃ. 

_________ 

ᖃᐅᔨᒋᐊᕐᕕᐅᒍᓐᓇᑐᖅ: ᕉᓯᐅ ᕙᓛᓐᓯᐊ/ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ/ ᐅᖄᓚᐅᑎᖓ 819 964-2961 

ᐅᖄᒍᑎᖓ2383/media@krg.ca 

https://www.facebook.com/esuma2022/posts/pfbid029QnFJsFpzddR3GiRLRsEe1YvHcqMT2Z5JG3hCJ1XXLSzbMfBBjgB85m2MnT2PW1Hl

